
Risalah Khas yang Telah Diedarkan oleh Tuan Ibnu Muhammad al-Samadi Kerana Menjawab Kecaman Pengarang Majalah Qalam Mengenai Azimat Kafan.
Risalah ini baharu sahaja kita terima pada awal bulan Jun 1960 (setelah 6 bulan diedarkan kepada umum) dari seorang pembaca majalah Qalam di Pulau Pinang – Sila lihat kecaman kita terhadap “azimat kafan” yang

dikeluarkan oleh Tuan Ibnu Muhammad al-Ṣamadī di dalam majalah Qalam bilangan (217) dan jawapan kita terhadap risalah ini dari muka surat 15 hingga 25 dalam bilangan ini!

Adapun wafaq yang bertulis tangan – ditengah-tengah risalah ini – ialah rupa bentuk “azimat kafan” yang dikatakan oleh Tuan Ibnu Muhammad al-Ṣamadī (menurut keterangan yang tertulis di bawahnya): “Dan taruhlah dalam upaha

botol kecil dengan tutupan yang teguh – dan taruh di antara kain kafan mayat – in shā-Allah ditolongkan mayat daripada haru-hara kubur…”

Peri kasih pengarang majalah Qalam dan Sumali atau Sali, saya Ibnu Muhammad al-Ṣamadī memberi ingatan kepada pengarang majalah Qalam dan

penyamarnya, bahawa nama-nama pengarang kitab-kitab tersebut itu sebenarnya daging mereka itu adalah racun, bukan racun membunuh diri jasmani

sahaja tetapi racun membunuh jiwa rohani orang-orang mencelanya. Maka termasuk dalam perkara azimat kafan ini al-Syeikh Jamal pensyarah

al-Manhaj dan Syeikh Ibnu Ḥajar al-Haytamī dan Muḥammad Ibnu ‘Ajmīl dan seterusnya kepada perawian Abd Allah Ibnu ‘Umar hingga kepada Rasul 

Allah S.A.W sendiri: Sebagai termaktub pada kitab-kitab itu.

Tuan pengarang majalah Qalam tak usahlah selidik daripada al-Qur’ān dan al-ḥadīth di dalam perkara ini atau perkara-perkara undang-undang

Islam bukan kelayakan bagi tuan lagi. Tetapi tolong-menolong sejurus pepatah orang tua-tua ((tak tumbuh tak melata)). Sudah cukup untuk 

orang mempunyai akal waras dan pelajar-pelajar agama Islam yang tulen ((tidak bercampur aduk dengan XXX XXX)).

	 Saya Ibnu Muhammad al-Ṣamadī di masa tiga puluh tahun dahulu adalah seorang yang tak lebih jahil berkenaan azimat kafan ini daripada

Abd al-Aziz al-Murshidi pengarang majalah Qalam tetapi saya diam sahaja. Sehingga saya halusi dan didapati elok lalu saya membuat sebagai

mana yang dibuat oleh setengah golongan orang-orang Islam kita.

	 Tuan Abd al-Aziz al-Murshidi cubalah ingat dan berfikir pada perkara ini mengapakah alim ulama di tanah air kita ini terutamanya

mufti-mufti kerajaan Malaysia kita. Sedikitkah ilmu dalam serba serbi dunia dan akhirat. Kenapakah mereka diam sahaja berkenaan azimat kapan

ini sehabis-habis mereka tak setuju di hasrat hati maka mereka tidak mengulas apa-apa sebagaimana tuan sendiri mengulas azimat kafan

mengatakan palsu penyesat (pengufur-ngufurkan orang Islam) patut umat Islam seluruhnya mengambil tindakan keras terhadap pembuatnya. Allāhu akbar

Besar sesungguhnya keputusan tuan daripada ilham syaitan terkutuk  wa al-‘iyādhu billāh min al-syiqāwat. Tetapi ulama kita yang sebenar-benar yang tulen

di dalam pengetahuan hak seperti mufti-mufti  kerajaan kita Malaysia di atas perkara azimat kafan ini mereka diam sahaja.Syabas. Ulama sebenar-benar

dan ulama bahagia dan adapun pengarang-pengarang kitab berkenaan azimat kafan tersebut ilmu pengetahuan mereka adalah laut umpamanya dan adapun

pengarang majalah Qalam di atas perkara ini adalah ilmu pengetahuan seperti lopak air tapak gajah di hutan sahaja. Barangkali patut ditegah

minum kerana membawa penyakit, kecualinya orang-orang bodoh yang menyangkakan dirinya doktor. Tuan Abdul Aziz al-Murshidi pengarang majalah Qalam,

tuan adalah seorang bersifat dengan bergopoh-gapah, biar pun tuan mendapat title pengarang  majalah Qalam atau ahli-ahli mesyuarat majlis.

BismiLlāh al-Raḥmani al-Raḥīm alḥamduliLlahi al-ladhī qāla famani ‘itadā ‘alaykumu fā‘tadū ‘alayhi bimithli ma‘tadā ‘alaykum, wa al-ṣalāti wa al-salā ‘alā sayyidinā Muḥammad XXX ikhtilāfu ummatī raḥmatan wa ‘alā alihi wa ṣaḥbih.

Ammā ba‘d, inilah risalah untuk menjelas kekeliruan berkenaan azimat kafan - sebenarnya azimat kafan ini ada asalnya. Sudah termaktub dalam empat buah kitab yang masyhur di sisi alim-ulama kita dari semenjak satu kurun yang silam di Tanah Melayu kita ini. (1) Dalam kitab Furū‘ al-Masā’il juzu’ awal muka

177-karangan al-Syeikh Dawud Faṭānī. (2) dalam kitab al-Bahjatu al-Marḍiyah fī al-Qawā’idu al-Ukhrawiyyah muka 93 – karangan al-Syeikh Muḥammad bin Isma‘īl Faṭānī (3) Dalam kitab I‘ānah al-Ṭālibīn syarah Fatḥ al-Mu‘īn muka 115 – Juzu’ Thānī karangan al-Sayyed Abī Bakr. (4) termaktub. Jamal ‘alā Sharaḥ a-Manhaj juzu’ thānī

muka 203. Diharapkan kepada kaum muslimin melihat-melihat pada kitab-kitab tersebut terutamanya kepada yang mengatakan sesat dan menyesatkan orang-orang mengadakan azimat kafan. Dan adalah diriwayat dalam kitab-kitab tersebut dengan doa dan tulisan sebagai yang ada pada tengah-tengah risalah ini. Semuanya daripada Nabi S.A.W. Majalah Qalam keluaran Sha‘bān

1389 dan November 68 M. Bilangan 217 di muka (14-16) telah mengutuk dan mengkeji dan menyesatkan kepada periwayat-periwayat dan penyalin-penyalin azimat kafan yang disebutkan oleh kitab-kitab ulama tersebut kutukan yang dikeluarkan daripada peri keagamaan terutama kepada hamba Ibnu Muhammad al-Ṣamadī.

pertinggi di dunia sekalipun berkenaan dengan azimat kafan dia tetap bodoh, jahil, pengeliru, bergopoh-gapah yang dapat ilham daripada syaitan yang terkutuk.

	 Tuan pengarang majalah Qalam tak usahlah mendatangkan beberapa ayat al-Qur’an al-Karim dan beberapa al-ḥadīth al-Nabawī, untuk memalsukan azimat kafan ini. Ini tidak ada al-Qur’ān dan al-ḥadith yang sah dan terang mengharamkan azimat kafan, cumanya ayat-ayat dan ḥadith-ḥadith yang mendatangi oleh tuan pengarang itu hanya

agak-agak oleh fahaman palsu itu buat menentang azimat kafan ini.

Iklan – adalah karangan Ibnu Muhammad al-Ṣamadī, sebagai berikut (1) Durūs al-Tawḥīd wa al-Fiqah wa al-Taṣawuf. Dua juzu’ – sekhatam, harganya $3.50. (2) Tujuan Islam Menentang Roket ke Bulan harganya sebuah 60 sen. (3) Hikayat Pati Islam, Nabi ṣallā Allāh ‘alayhi wa sallam dari awal kejadian hingga ke bila-bila masa

harganya 60 sen sebuah. (4) Panduan Mazhab harganya 20 sen sekeping. Durūs al-Tawḥīd wa al-Fiqah wa al-Taṣawuf itu mengandungi empat rubu‘ fikah (Perundangan Islam) amat mudah faham. Semuanya bahasa Jawi. Semua harga-harga itu, bersih post. 

Dicap oleh The United Press, Penang.

Ibnu Muhammad al-Ṣamadī bukan seorang penipu dan bukat penyesat dan bukan pereka azimat kafan seperti disebut majalah Qalam tetapi

adalah dia penyampai azimat-azimat itu sahaja kepada setengah golongan orang-orang Islam yang suka mengambil daripada perkataan ‘Abd Allāh ibnu ‘Umar daripada

Nabi S.A.W. dan bukan Ibnu Muhammad al- Ṣamadī itu mengaku siapa-siapa daripada mayat berazimat kafan itu tetap lepas dari huru-hara kubur

hanya ada perkataan mudah-mudahan. Diharapkan pengarang majalah Qalam dan Sali XXX mata sebelum di kalam Allah Ta‘ālā in shā-Allāh. Tetapi perkataan

(mudah-mudahan dan perkataan hadiah percuma sahaja)

	 Dan adapun perkataan azimat itu disini adalah lebih bahagia dan perkataaan tangkal orang mati itu perai, kurang akal, kurang

adab. Walaupun difahami oleh orang-orang Islam seluruhnya tuan-tuan janganlah anggapkan perawi-perawi berkenaan azimat kafan itu tumbuhnya daripada

orang-orang Yahudi atau Nasrani. Nanti orang-orang menganggap itu jadi Yahudi atau Nasrani na‘ūdhu billāh minhā. Ibnu Muhammad al- Ṣamadī menyeru

kaum muslimin seluruhnya jangan tertipu dan keliru cercaan majalah Qalam terhadap azimat kafan ini, tetapi siapa-siapa suka buatlah.

	 Wahai tuan pengarang majalah Qalam Abdul Aziz al-Murshidi dan Samali, silalah tuan menyeru dan memanggil orang bersefahaman dengan

tuan menentang azimat kafan dan menghimpun kitab-kitab tersebut tetapi lebih dahulu dengan persetujuan mufti-mufti kita di Malaysia kemudian tuan-tuan

bakarkan kitab-kitab itu dan kuburkan sebagaimana dibuatkan terhadap majalah Qalam dibeberapa tahun dahulu. Hubaya hubaya pengarang majalah Qalam!

Kalau tidak, jadilah tuan-tuan salak bukit. Inilah tindakan merupakan sebagai patah-patah hadis: Kamā tadīnu tudān.

Wa al-Sallām – ‘alā min itba‘ al-Hudā – 

Pembela Ulama terkemuka 27.12.68.

